
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 7ª,

AGRICULTURA, ALIMENTACIÓN,

GANDARÍA E MONTES
 

Día: 03.12.2021        Hora: 10:30



A Comisión 7ª, Agricultura, Alimentación, Gandaría e Montes, da que vostede forma
parte, reunirase o próximo día 3 de decembro de 2021, ás  10:30  horas, no pazo do
Parlamento.

A orde do día é a seguinte :

Punto 1. Preguntas

1.1 19542 (11/POC-003570)
Grupo Parlamentario Popular de Galicia
Candia López, María Elena e 6 máis
Sobre  as  previsións  do  impacto  que  terá  a  Estratexia  de  dinamización
económica, territorial e turística das comarcas vitivinícolas de Galicia en
cada un dos eixes sobre os que actúa
Publicación da iniciativa, BOPG n.º 181, do 05.08.2021

1.2 21335 (11/POC-003808)
Grupo Parlamentario do Bloque Nacionalista Galego
Aira Díaz, María del Carmen e 2 máis
Sobre a necesidade de tratar os solos calcinados polo lume en Ribas de Sil,
Quiroga e A Pobra do Brollón para evitar o arrastre da capa de cinza cara
aos leitos dos ríos Lor e Sil
Publicación iniciativa vía urxencia, BOPG n.º 198, do 15.09.2021

1.3 24863 (11/POC-004168)
Grupo Parlamentario do Bloque Nacionalista Galego
Rivas Cruz, Xosé Luís e 3 máis
Sobre os motivos polos que a Consellería de Medio Rural cedeu a finca de
Bos-Guísamo a Proxecto Home
Publicación da iniciativa, BOPG n.º 232, do 24.11.2021

1.4 24920 (11/POC-004179)
Grupo Parlamentario dos Socialistas de Galicia
Seco García, Martín e 2 máis
Sobre  as  previsións  do  Goberno  galego  respecto  da  concentración
parcelaria de Burres II, en Arzúa
Publicación da iniciativa, BOPG n.º 232, do 24.11.2021

Punto 2. Proposicións non de lei

2.1 23904 (11/PNC-002242)
Grupo Parlamentario do Bloque Nacionalista Galego
Rivas Cruz, Xosé Luís e 2 máis
Sobre a promoción da indicación xeográfica protexida do Pan Galego e a
recuperación das axudas do Plan de desenvolvemento rural



Publicación da iniciativa, BOPG n.º 218, do 28.10.2021

2.2 24065 (11/PNC-002252)
Grupo Parlamentario Popular de Galicia
Candia López, María Elena e 6 máis
Sobre  a  promoción  dos  controis  na  entrada  de  gando  porcino  e  a
intensificación  das  campañas  de  prevención  e  das  medidas  de
bioseguridade das explotacións
Publicación da iniciativa, BOPG n.º 220, do 03.11.2021

2.3 25070 (11/PNC-002344)
Grupo Parlamentario dos Socialistas de Galicia
Rodríguez Dacosta, María del Carmen e Seco García, Martín
Sobre as actuacións que debe levar a cabo a Xunta de Galicia en relación
co mal que están a sufrir os castiñeiros
Publicación da iniciativa, BOPG n.º 232, do 24.11.2021

Os grupos parlamentarios poderán presentar emendas ás proposicións non de lei ata seis
horas antes do inicio da sesión, ao abeiro do disposto no artigo 161.2 do Regulamento.

O que lle comunico para o seu coñecemento e a súa convocatoria á devandita reunión.

Santiago de Compostela, 29 de novembro de 2021

Daniel Vega Pérez
Presidente da Comisión

1.1 19542(11/POC-003570)

Grupo Parlamentario Popular de Galicia

Candia López, María Elena e 6 máis

Sobre as previsións do impacto que terá a Estratexia de

dinamización económica, territorial e turística das comarcas

vitivinícolas de Galicia en cada un dos eixes sobre os que

actúa

Publicación da iniciativa, 181, 05.08.2021

A Mesa do Parlamento 

Elena Candia López, Raquel Arias Rodríguez, Rubén Lorenzo Gómez,  José 

Antonio Armada Pérez, Ramón Carballo Páez, Felisa Rodríguez Carrera e Daniel 

Vega Pérez, deputadas e deputados do Grupo Parlamentario Popular de Galicia, ao 

abeiro do disposto no artigo 152 e concordantes do Regulamento da Cámara, 

presentan ante esa Mesa, a seguinte pregunta para  a súa resposta oral na 

Comisión 7ª, Agricultura, Alimentación, Gandería e Montes. 

No ano 2019, a Xunta de Galicia anunciaba que se levaría a cabo a Estratexia de 

dinamización económica, territorial e turística das comarcas vitivinícolas de Galicia, 

cuxa pretensión era fixar os obxectivos e as accións a desenvolver nos territorios do 

ámbito das denominacións de orixe galegas nun sentido amplo e tendo en conta 

aspectos relacionados co patrimonio, coa paisaxe, co turismo e coa gastronomía da 

zona. 

Neste sentido, a industria vitivinícola constitúese como un sector estratéxico para 

Galicia pola importancia económica e as súas dimensións social, cultural e ambiental, 

sendo un dos máis dinámicos e internacionalizados da nosa economía agraria. De 

feito, entre as cinco denominacións de orixe protexidas (D.O.P.) de viños galegos –

Monterrei, Rías Baixas, Ribeira Sacra, Ribeiro e Valdeorras–, e as catro indicacións 

xeográficas protexidas – Barbanza-Iria, Betanzos, Ribeiras do Morrazo, Val do Miño-

Ourense–, aglutínanse máis de 10.000 viticultores e preto de 500 adegas, que achegan 

un valor económico do viño cualificado de máis de 230 millóns de euros. 

Ao respecto, as D.O.P. galegas representan o 3,7% do volume do viño cualificado, pero 

o 5,9% do valor económico, feito que se debe a que a valoración que alcanza o viño 

galego de D.O.P. é un 60% superior á da media das D.O.P. nacionais. A propósito, as 

cinco D.O.P. de viños galegos son as cinco D.O.P. españolas con maior prezo medio 

dos viños brancos tranquilos con denominación no sector da hostalería.  

 

 

Por outra banda, atendendo ao estudo Nielsen, que financia a Xunta para todos os 

axentes do sector vitivinícola galego, a entrada dos viños galegos con D.O.P. na canle 

da alimentación reforzou o seu potencial de comercialización, aumentando en máis dun 

20% o consumo na canle da alimentación e incrementando tanto as vendas como o 

seu prezo en case toda España, tanto na hostalería como na alimentación. 

A potencialidade que reflicten os datos do sector fixo posible a presentación, a pesares 

das continxencias da crise sanitaria, da Estratexia de dinamización das comarcas 

vitivinícolas a finais do pasado mes de xullo, co obxecto de mellorar o posicionamento 

competitivo dos viños de calidade no seu conxunto nos mercados nacionais e 

internacionais e transformar, de aquí a 2026, a capacidade de xeración de valor dos 

territorios onde se produce, aproveitando todos os seus recursos patrimoniais, 

culturais, naturais e paisaxísticos de xeito sostible, e colocando a Galicia como 

referente de destino enoturístico.   

Neste sentido, o Grupo Parlamentario Popular ve de xeito positivo o impulso ás 

comarcas vitivinícolas co fin de realizar melloras medioambientais para recuperar e 

poñer en valor os recursos patrimoniais e culturais do noso territorio, e fomentar así o 

desenvolvemento socioeconómico e turístico das diferentes áreas xeográficas 

vencelladas á produción de viño de calidade, dándolle un empurrón final ao sector 

vitivinícola de Galicia.  

Por todo o exposto, os deputados asinantes, formulan a seguinte pregunta en 

Comisión: 

Que impacto terá a Estratexia de dinamización económica, territorial e turística das 

comarcas vitivinícolas de Galicia en cada un dos eixes sobre os que actúa? 

Santiago de Compostela, 27 de xullo de 2021 

Asinado dixitalmente por: 

 
María Elena Candia López na data 27/07/2021 13:25:11 

 
Raquel Arias Rodríguez na data 27/07/2021 13:25:31 

 
Rubén Lorenzo Gómez na data 27/07/2021 13:25:45 

 
José Antonio Armada Pérez na data 27/07/2021 13:25:55 

 
Ramón Carballo Páez na data 27/07/2021 13:26:13 

 
María Felisa Rodríguez Carrera na data 27/07/2021 13:26:30 

 
Daniel Vega Pérez na data 27/07/2021 13:26:39 

Reunión da Comisión 7ª, Agricultura, Alimentación, Gandaría e Montes

Día: 03.12.2021        Hora: 10:30

Orde do día

 

 

1.2 21335(11/POC-003808)

Grupo Parlamentario do Bloque Nacionalista Galego

Aira Díaz, María del Carmen e 2 máis

Sobre a necesidade de tratar os solos calcinados polo lume en

Ribas de Sil, Quiroga e A Pobra do Brollón para evitar o

arrastre da capa de cinza cara aos leitos dos ríos Lor e Sil

Publicación iniciativa vía urxencia, 198, 15.09.2021

Á Mesa do Parlamento 

Carmen Aira Díaz, María González Albert e Xosé Luis Rivas Cruz, 

deputadas e deputado do Grupo Parlamentar do Bloque Nacionalista Galego (BNG), 

ao abeiro do disposto nos artigos 152 e 98 do Regulamento da Cámara, presentan a 

seguinte Pregunta para resposta oral na Comisión 7ª polo trámite de urxencia. 

 

XUSTIFICACIÓN DA URXENCIA 

A urxencia vén motivada pola necesidade de que o Parlamento se posicione 

canto antes a respecto das actuacións da Xunta de Galiza para reducir as consecuencias 

dos recentes lumes nos concellos de Ribas de Sil, Quiroga e A Pobra do Brollón con 

máis de 1.600 Has. arrasadas. 

 

EXPOSICIÓN DE MOTIVOS 

O día 5 do mes en curso declarouse un incendio no concello de Ribas de Sil, este 

día levantouse un vento que provocou unha rápida progresión do lume  que motivou que  

cruzara o río Sil desprazándose aos concellos de Quiroga e Pobra do Brollón nas 

seguintes horas. 

As ladeiras do río Sil e do río Lor foron devoradas polas chamas debido á gran 

masa de coníferas que albergaban, cuestión esta que permitiu que a dimensión do 

incendio se multiplicara acadando a consideración de nivel 2. 

Este modelo forestal baseado na masificación de especies pirófitas favorece que 

se multiplique a superficie queimada, como foi neste caso, no que chegou a superar as 

1.600 Has. queimadas de sul a norte, poñendo en serio perigo núcleos de poboación, 

algún deles de difícil acceso. 

A maiores da intervención de numerosos medios aéreos e terrestres houbo 2 

circunstancias que facilitaron a estabilización dos lumes,  e estas foron a choiva e as 

masas de vexetación autóctona. 

Precisamente este comezo do outono, que ben pode ser chuvioso, pode resultar 

extremadamente prexudicial para os solos queimados pola erosión que provocan e para 

os ríos polo arrastre de cinzas ao seu cauce. 

É importante conservar o grosor da cinza cargada de nutrintes para que esa 

materia orgánica sirva para que se arraigue nova vexetación herbácea que axude á súa 

vez a manter o solo. 

É necesario, polo tanto, que dende a Consellería de Medio Rural se tomen 

medidas urxentes para impedir que ocorran máis desastres despois do xa desastroso 

suceso do lume. 

Ata o de agora parecen medidas de consenso usar sementes de vexetación 

herbácea e cubrir os solos queimados de acolchado de palla  ou outros materiais, para 

evitar o efecto do impacto e arrastre das augas da choiva que rematan nos cauces dos 

ríos eutrofizando a auga e  causando a morte dos peixes. 

É polo tanto imprescindible actuar de xeito inmediato e tomar medidas de 

protección para o ecosistema queimado e conservar o solo en condicións idóneas para 

que se produza a revexetación natural ou a implantación de nova vexetación. 

Por todo isto formúlanse as seguintes preguntas para resposta oral na Comisión 

7ª polo trámite de urxencia: 

Ten o goberno da Xunta analizada a situación na que quedaron os solos tralo 

lume iniciado en Ribas de Sil e que seguiu por Quiroga e a Pobra? 

Vai o goberno da Xunta cubrir o solo calcinado de xeito urxente, sementando 

herbáceas e cubríndoo con palla ou herba que reteña os materiais inertes produto do 

lume para evitar o dano da erosión e do depósito de cinzas no leito dos ríos? 

Pensan abordar unha reforestación con árbores autóctonos que actúen de 

cortalumes e garantan que no futuro non ocorra algo similar ao sucedido ano tras ano? 

Son conscientes de que a vexetación autóctona actuou de cortalumes natural 

salvando do lume lugares como As Laceiras? 

 

Santiago de Compostela, 10 de setembro de 2021 

 

Asdo.: Carmen Aira Díaz 

María González Albert 

Xosé Luis Rivas Cruz 

Deputadas e deputado do G.P. do BNG 

Asinado dixitalmente por: 

 

María González Albert  na data 10/09/2021 11:28:10 

 

María del Carmen Aira Díaz  na data 10/09/2021 11:28:13 

 

Xosé Luis Rivas Cruz na data 10/09/2021 11:28:29 

1.3 24863(11/POC-004168)

Grupo Parlamentario do Bloque Nacionalista Galego

Rivas Cruz, Xosé Luís e 3 máis

Sobre os motivos polos que a Consellería de Medio Rural cedeu

a finca de Bos-Guísamo a Proxecto Home

Publicación da iniciativa, 232, 24.11.2021

Á Mesa do Parlamento 

Xosé Luis Rivas Cruz, Mercedes Queixas Zas, María González Albert e 

Carmen Aira Díaz, deputado e deputadas do Grupo Parlamentar do Bloque 

Nacionalista Galego (BNG),  ao abeiro do disposto no Regulamento da Cámara, 

presentan a seguinte Pregunta para resposta oral na Comisión 7ª. 

 

EXPOSICIÓN DE MOTIVOS 

No ano 1964  trasladase a antiga Granxa Agrícola de Monelos (A Coruña) a 

unha parcela de 45 ha situada a 15 km en Bós (Guísamo) onde tamén se edificou a 

Escola de Formación Agraria. No ano 1970, das 45 hectáreas de investigacións agrarias, 

asignáronse 20 á escola de Guísamo para prácticas dos alumnos, quedando as 25 

restantes para investigación. 

A finca, sita no lugar de Bos (Guísamo) foi o lugar onde estivo o Centro de 

Investigacións desde mediados dos 60 a mediados dos 70, antes de se trasladar a 

Mabegondo. Estes terreos foron transferidos no 1983 desde o INIA á Xunta de Galicia 

xunto co resto de bens móbeis e inmóbeis afectos á investigación. Nesta granxa hai 

instalacións agrícolas, naves e cortes, ademais das instalacións da Escola. 

Durante o período 1993 ata o ano 2011 a finca de Bos fora cedida, entendemos 

que por convenio, á Federación Frisona Galega para executar o que se chama en 

xenética un Moet que consiste en ter un centro de transferencia de embrións de alto 

valor xenético. Todo isto estaba enmarcado no Plan Integral de Mellora Xenética 

(PIMX) que iniciara non seu día o Conselleiro Romay Becaría. En Bos estivo Fefriga 

durante 18 anos cunhas instalación bastante precarias. No mal chamado Bipartito 

meteuse diñeiro poñendo as instalacións en consonancia co que se facía na finca.  

 No 2009, coa volta do PP ao goberno da Xunta de Galicia, faltoulles tempo 

para: 

- Pechar a nave de transferencia de embrións de bovino de leite, que acababa de 

ser inaugurada  

- Pechar a nave de fitosanitarios de recente construción, con equipamento e 

instalacións novas para o control de equipos aplicadores destes produtos no marco da 

directiva europea de redución de uso de fitosanitarios. 

- Cederlle desde Medio Rural a Proxecto Home unhas 25 has. coas 

correspondentes naves, oficinas, almacéns e cortes.  

Nunha das naves estaban, e máis están, as instalacións de secado coas máquinas 

de limpeza e procesado de trigos e cereais de inverno autóctonos. Tamén había 

plantacións de árbores froiteiras autóctonas, moitas traídas desde as coleccións 

recollidas na antiga Granxa de Monelos, de alto valor xenético. A cesión foi feita, 

entendemos, en base ó labor de rehabilitación social e persoal que realiza o Proxecto 

Home.  

Desde un primeiro momento os novos donos pularon insistentemente para que 

se abandonaran as instalacións de procesado de trigo. Nos últimos 5 ou 6 anos foise 

adiando o traslado ata que se construíran as prometidas novas instalacións no CIAM do 

Banco de Xermoplasma que estando orzada a súa construción nos orzamentos deste 

2021 nada se sabe, nin tan sequera  do proxecto, e agora nestes novos orzamentos para o 

2022 xa nin aparece. 

Pois ben, hai poucos días Proxecto Home recorreu á xustiza e esta ditou unha 

sentencia de desafiuzamento da propia consellaría do Medio Rural (ou AGACAL, ou 

CIAM) da propia finca e instalacións que cedeu a propia consellaría. Esta sentencia, 

seica, ten un prazo de execución que expira o vindeiro 15 de decembro. 

E mentres se agarda a que a Consellería do Medio Rural diga algo a situación 

está máis ou menos como segue: 

-Non hai novas instalacións para o Banco de Xermoplasma 

-Haberá que desmontar as instalacións de secado e procesado da semente de 

trigo autóctono e arrombalas nunha nave no CIAM á espera de recolocalas (o lustro 

menos pensado) no novo Banco de Xermoplasma (caso de se dar feito). 

-Mentres o proceso de transferencia de semente de trigo autóctono para a IXP 

Pan Galego queda bloqueado á espera dun milagre. 

 

Por estes motivos formúlanse as seguintes preguntas para resposta oral na 

Comisión 7ª : 

. Cales foron as razóns que levaron á Consellería á cesión das 25 Has da finca de 

Bos- Guísamo a Proxecto Home? 

. En que condicións se fixo a cesión?  

. Consultouse á dirección do CIAM naquela altura? 

. Faise de parte da Consellería algunha verificación de que na finca cedida se 

está a facer o labor rehabilitador motivo da cesión? 

. Que pensa facer a Consellería coas instalacións de secado e como vai suplir a 

súa función para a transferencia de sementes de cereal do País á IXP Pan Galego? 

. Se a Consellería sabía que tiña que deixar as infraestruturas de investigación de 

Bós, dedicadas a conservar e investigar os recursos filoxenéticos, como o trigo galego, 

maceiras, pereiras, etc,  por que non se fixeron desde o ano 2009 as retiradamente 

solicitadas instalacións do  “Novo Banco de Xermoplasma no CIAM?”  

. Sabendo desta situación, como é que o Conselleiro, que nun principio propuxo 

levar o Banco de Xermoplasma a Sergude, non foi capaz de realizar as os obras deste 

banco neste tempo, deixando sen executar mais de 2 millóns de euros de fondos React?  

. E coa valiosa xenética de mazás e froita de croia do país como pensan facer? 

. É consciente a Consellaría que esta situación, que constitúe o paradigma do 

desleixo, contribúe a minar aínda máis o ánimo e as esperanzas do persoal investigador 

e conduce á irrelevancia o valioso potencial dos centros de investigación? 

 

Santiago de Compostela, 12 de novembro de 2021 

 

Asdo.: Xosé Luis Rivas Cruz 

Mercedes Queixas Zas 

María González Albert 

Carmen Aira Díaz 

Deputado e deputadas do G.P. do BNG 

Asinado dixitalmente por: 

 

Xosé Luis Rivas Cruz na data 12/11/2021 10:35:50 

 

Mercedes Queixas Zas  na data 12/11/2021 10:36:03 

 

María González Albert  na data 12/11/2021 10:36:10 

 

María del Carmen Aira Díaz  na data 12/11/2021 10:36:21 

1.4 24920(11/POC-004179)

Grupo Parlamentario dos Socialistas de Galicia

Seco García, Martín e 2 máis

Sobre as previsións do Goberno galego respecto da

concentración parcelaria de Burres II, en Arzúa

Publicación da iniciativa, 232, 24.11.2021



 

 

 

 

Á Mesa do Parlamento 

 

 

Martín Seco García, Carmen Rodríguez Dacosta e Begoña Rodríguez Rumbo, 

deputado e deputadas pertencentes ao Grupo Parlamentario dos Socialistas de 

Galicia, ao abeiro do disposto no artigo 152 do Regulamento da Cámara, 

presentan ante esa mesa a seguinte pregunta para a súa resposta oral na Comisión 

7ª. 

 

O DOG do 4 de novembro de 2008 publicaba a Resolución do 29 de outubro de 

2008 da Secretaría Xeral da Consellería de Medio Rural pola que se anunciaba a 

contratación, por procedemento aberto multicriterio e trámite urxente, de 9 

servizos relativos aos traballos preparatorios necesarios a cada fase do proceso de 

concentración parcelaria (Expediente 77/2008). 

 

Entre os devanditos 9 servizos figura o de numeración ST-3968 consistente na 

colaboración de servizos técnicos para a realización do levantamento 

fotogramétrico, ortofotos cor e levantamento topografía clásica de planos 

parcelarios na zona Burres II (Arzúa- A Coruña). 

 

Este servizo se licitaba cun orzamento inicial de 137.046,11 €. Posteriormente, a 

través de publicación no DOG número 25 do xoves 05 de febreiro de 2009  

dábase publicidade á Resolución de 22 de xaneiro de 2009, na que se resolvía a 

licitación que nos atinxe  a favor In situ Ingeniería S.L cun orzamento final de 

105.525,50 €. 

 

Despois da mencionada licitación e adxudicación, a empresa de referencia 

executou o contrato, fixéronse as pertinentes exposicións e abríronse prazos de 

reclamacións, sen que se producise ningún avance dende os ditos feitos.  

 

A situación do sector gandeiro do concello de Arzúa vén sufrindo un deterioro 

das súas marxes de produción nos últimos anos, ao cal hai que engadir unha 

reorganización no sector forestal que limita os usos agrarios e a Superficie 

Agraria Útil, encarecendo calquera tipo de produción (gandeira, agrícola ou 

forestal) por diversos motivos entre os cales, e no caso que nos atinxe, figura a 

reducida superficie das parcelas existentes.  

 

A maiores tamén se precisa dunha adecuación da realidade cos datos rexistrais e 

catastrais, por iso o deputado e as deputadas que asinan preguntan: 

Ten previsto o Goberno galego retomar a concentración parcelaria de Burres II 

en Arzúa que tiña licitada e executada a primeira fase da concentración?  

     

Pazo do Parlamento, 15 de novembro de 2021 

 

 
Asinado dixitalmente por: 

 
Martín Seco García  na data 15/11/2021 12:03:26 

 
María del Carmen Rodríguez Dacosta  na data 15/11/2021 12:03:41 

 
Matilde Begoña Rodríguez Rumbo  na data 15/11/2021 12:03:55 

2. Proposicións non de lei

2.1 23904(11/PNC-002242)

Grupo Parlamentario do Bloque Nacionalista Galego

Rivas Cruz, Xosé Luís e 2 máis

Sobre a promoción da indicación xeográfica protexida do Pan

Galego e a recuperación das axudas do Plan de desenvolvemento

rural

Publicación da iniciativa, 218, 28.10.2021

Á Mesa do Parlamento 

O Grupo Parlamentar do Bloque Nacionalista Galego (BNG), a iniciativa do 

deputado Xosé Luis Rivas Cruz e deputadas María González Albert e Carmen Aíra 

Díaz, ao abeiro do disposto no Regulamento da Cámara, presenta a seguinte 

Proposición non de lei para o seu debate na Comisión 7a. 

EXPOSICIÓN DE MOTIVOS 

En 1996 presidente da Federación Galega de Panaderías (FEGAPAN), formula 

unha petición ao CIAM na que amosa o "seu interese por chegar a dispoñer dunha 

produción importante, estable e organizada, dunha ou máis variedades de trigo 

galego con garantía de autenticidade varietal, coas que abordar a fabricación dun 

pan galego de alta calidade". 

Comezouse a traballar cun ecotipo local de trigo recollido en Callobre -Miño-A 

Coruña en 1996 do que máis tarde, tras un proceso de me llora xenética saíu a variedade 

comercial Callobre. Establecíase así, un itinerario de transferencia desta variedade 

desde o CIAM ata os panadeiros. 

En 2004 creouse a Asociación de Produtores de Trigo Callobre (APROCA) con 

sede en Xinzo de Limia. 

En 2006 rexístrase esta variedade Callobre no Rexistro de Variedades 

Comerciais do MAGRAMA e en 2015 rexístrase tamén a variedade de conservación de 

trigo galego Caaveiro . 

1 

Consecuencia das actividades asociadas ao Itinerario de Transferencia e de 

APROCA chegou a cultivarse un máximo de 370tm de trigo Callobre ao que 

contribuíron as axudas recibidas do PDR 2007-2013. 

A superficie destinada ao cultivo de trigo en Galicia baixou desde un máximo de 

42.080 has en 1967 a 13.462 en 2020... Tendo en conta que gran parte das mesmas 

destínase ao cultivo de variedades foráneas de canaveira baixa e so unha moi pequena 

parte corresponde a trigo galego que como consecuencia está en risco de erosión 

xenética. Nos últimos tempos a desaforada plantación ilegal de eucalipto en terras de 

cultivos agrícolas está contribuíndo a esta desfeita. 

É necesario engadir que o trigo galego, de canaveira alta, é menos produtivo que 

as variedades modernas, de canaveira baixa por non poder intensificar o seu cultivo 

aplicando doses altas de abonos nitroxenados porque encama. 

Velaquí as dúas xustificacións ás axudas ao seu cultivo por parte do PDR 2007-

2013. Sorprende pois que na orde de axudas do 29 de xaneiro de 2016 que establece 

pagos directos á agricultura no contexto do PDR 2014-2020 non se contemple aos 

produtores de trigo Callobre e Caaveiro, e así as últimas son en 2014. 

E velaí que a 20 de decembro de 2019 o Diario Oficial da Unión Europea 

publicaba o Regulamento de execución da Comisión polo que se inscribía a IXP "Pan 

Galego" (posto tamén no idioma imperial, Pan Gallego, por aquilo de facilitar o 

entendemento) no rexistro europeo de denominacións de orixe e indicacións xeográficas 

protexidas. 

A 28 de xullo de 2020 o DOG publicaba a orde da C. do Medio Rural aprobando 

o regulamento desta IXP e do seu Consello Regulador. Paliase así o ramo a un 

laborioso proceso encetado en 2015. 

2 

A IXP Pan Galego establece as condicións mínimas en composición, aroma, 

sabor, cocción... que deberá cumprir o produto que queira acollerse a esta 

denominación, entre elas está que deberá levar como mínimo un 25% de trigo do país. 

Feito todo este traballo, na teoría, so falta cocer o pan seguindo as normas 

descritas, pero... O pan con indicación xeográfica protexida non se acaba de ver, e se 

non se ve nas panaderías e nos mercados con ese selo que avale unha calidade 

constatable resulta que non ternos feito case nada, porque se o consumidor non é 

chamado á proba e consumo deste pan... 

Porque o tirón que esta IXP debera ter na superficie agrícola cultivada debera 

ser visible a estas alturas. 

Porque o pan artesanal de faririas centea e milla, do país, debera estar chamando 

á porta por selos de calidade que incentivasen toda esa cadea necesaria para ser posto na 

mesa... E non é así. 

Por todo o anteriormente exposto, o Grupo Parlamentar do BNG presenta a 

seguinte proposición non de lei para debate na Comisión 7a: 

"O Parlamento galego insta a Xunta de Galiza a: 

1. Promover de acordo co Consello Regulador IXP Pan Galego unha campaña 

de sensibilización dirixida ao consumidor que resalte as bondades deste pan artesanal 

tanto na calidade do produto coma no efecto positivo que sobre a economía do rural 

pode e debe ter. 

3 

2. Recuperar as axudas recibidas en pagos directos á agricultura do PDR 2007-

2013 para o actual PDR en fomento do cultivo das variedades de trigo do país por 

continuar a ser variedades vexetais en risco de erosión xenética de interese para a 

alimentación humana. 

3. Comezar desde a AGACAL as accións necesarias para o establecemento de 

garantías de autenticidade varietal a respecto de ecotipos de centeo e millo do país 

galego para posibles IXPs ou denominacións de orixe." 

Santiago de Compostela, 21 de outubro de 2021 

Asdo.: Xosé Luis Rivas Cruz 

María González Albert 

Carmen Aira Díaz 

Deputado e deputadas do G.P. do BNG 

Ana Pontón Mondelo 

Portavoz do G.P. do BNG 

2.2 24065(11/PNC-002252)

Grupo Parlamentario Popular de Galicia

Candia López, María Elena e 6 máis

Sobre a promoción dos controis na entrada de gando porcino e

a intensificación das campañas de prevención e das medidas de

bioseguridade das explotacións

Publicación da iniciativa, 220, 03.11.2021

A Mesa do Parlamento 

 

O Grupo Parlamentario Popular de Galicia a través do seu Portavoz e por iniciativa 

das deputadas e deputados, Elena Candia López, Daniel Vega Pérez, Rubén 

Lorenzo Gómez, Raquel Arias Rodríguez, José Antonio Armada Pérez, Ana Belén 

Cachafeiro Anta e Miguel Prado Patiño, ao abeiro do disposto no artigo 160 e 

concordantes do Regulamento da Cámara, presenta ante esa Mesa, a seguinte 

proposición non de lei para o seu debate na Comisión 7ª, Agricultura, 

Alimentación, Gandería e Montes. 

 

Exposición de motivos 

 

A Peste Porcina Africana (PPA) é unha enfermidade de orixe vírica altamente 

contaxiosa que afecta ao gando porcino, tamén aos xabarís silvestres. Ao respecto, 

posúe unha gran repercusión tanto sanitaria como económica para o sector porcino, xa 

que non existe vacina. Isto supón que evitar a entrada do virus por calquera vía en 

Galicia sexa algo transcendental. 

 

Na actualidade, a Consellería do Medio Rural desenvolve un Programa anual de 

Vixilancia Sanitaria Porcina no territorio da Comunidade Autónoma de Galicia, que foi 

intensificado a partires de 2014 por mor da presenza da devandita enfermidade en 

diversos países da Unión Europea. De feito, cómpre destacar que a PPA segue 

avanzando sobre todo nos países do norte e centro de Europa. 

 

O sector porcino é dunha enorme importancia económica, e cómpre extremar as 

precaucións fronte a esta enfermidade que ameaza a súa actividade produtora e o 

potencial exportador. Neste sentido, a detección precoz da PPA é sumamente 

importante para que as medidas de control sexan efectivas.  

 

Así mesmo, é prioritario reforzar este labor e incidir no incremento dos sistemas de 

vixilancia establecidos, así como divulgar as vías de introdución desta da enfermidade, 

sexa por medio de animais infectados –vía directa– ou ben a través de materiais 

contaminados co virus –vía indirecta–. 

Por este motivo, é fundamental intensificar e aumentar a “bioseguridade” das nosas 

granxas de gando porcino, evitando a incorporación de animais de países de risco e 

mantendo as explotacións illadas ao acceso de xabarís, asegurando unha eficaz 

limpeza e desinfección de vehículos, persoas ou equipos que accedan á granxa, etc.. 

Tamén é preciso evitar a introdución en Galicia de produtos cárnicos de gando porcino 

ou xabaril orixinarios dos países de risco, e no caso de facelo, asegurarse de que estes 

produtos ou os seus restos non son utilizados na alimentación dos porcos nin son 

eliminados en lugares aos que teñan acceso os xabarís.  

 

Con todo, débese evadir a realización de actividades cinexéticas nos países afectados, 

e no caso de seren materializadas, evitar traer produtos animais de cacería e garantir 

unha adecuada limpeza e desinfección de todos os materiais que podan servir de fonte 

de contaxio. 

 

Por todo o exposto, o Grupo Parlamentario Popular, presenta a seguinte proposición 

non de lei en Comisión: 

 

“O Parlamento de Galicia insta á Xunta de Galicia para que promova un aumento dos 

controis nas entradas do gando porcino na nosa Comunidade, incluídas as que teñen 

orixe en Portugal, así como intensificar as campañas de prevención e as medidas de 

bioseguridade das nosas explotacións”.  

 
 

Santiago de Compostela, 25 de outubro de 2021 

 
 
 
 
 
 
 
 
 
 
 
 
 
 
 
 

C
S

V
: R

E
X

IS
TR

O
-g

t3
oQ

a8
TR

-9
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/



 

Parlamento de Galicia. Rúa Hórreo, 63 | 15701 Santiago de Compostela | Tel. 981 551 510  
 

gp-pp@parlamentodegalicia.gal  
    

@gppgalicia                         @GrupoPopularGal  

 

 

 
 
 
 
 
 
 
 
 
 
 
 
 
Asinado dixitalmente por: 

 
Pedro Puy Fraga na data 25/10/2021 13:07:48 

 
María Elena Candia López na data 25/10/2021 13:08:07 

 
Daniel Vega Pérez na data 25/10/2021 13:08:24 

 
Rubén Lorenzo Gómez na data 25/10/2021 13:08:40 

 
Raquel Arias Rodríguez na data 25/10/2021 13:08:54 

 
José Antonio Armada Pérez na data 25/10/2021 13:09:13 

 
Cachafeiro Anta, Belén na data 25/10/2021 13:09:33 

 
Prado Patiño, Jesús Miguel na data 25/10/2021 13:09:57 

2.3 25070(11/PNC-002344)

Grupo Parlamentario dos Socialistas de Galicia

Rodríguez Dacosta, María del Carmen e Seco García, Martín

Sobre as actuacións que debe levar a cabo a Xunta de Galicia

en relación co mal que están a sufrir os castiñeiros

Publicación da iniciativa, 232, 24.11.2021



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

O Grupo Parlamentario dos Socialistas de Galicia, por iniciativa da súa 

deputada e do seu deputado Carmen Rodríguez Dacosta e Martín Seco García, 

a través do seu portavoz e ao abeiro do disposto no artigo 160 do Regulamento da 

Cámara, presenta ante esa Mesa a seguinte proposición non de lei en Comisión 

7.ª, Agricultura, Alimentación, Gandaría e Montes. 

 

Exposición de motivos 

 

As persoas produtoras de castaña das provincias de Ourense e Lugo confiaban en 

que a colleita do ano 2021 fose excelente, pero a partir do verán a situación 

mudou por causas diversas. 

Xa a mediados de outubro o Sindicato Unións Agrarias daba a voz de alarma  

pola incerta situación que estaban afrontando as e os produtores de castaña da  

provincia de Ourense, que aseguran que estas árbores lucían un cor marrón que 

está provocando a perda do froito. Ante esta situación, a organización agraria 

apelaba o sentido da responsabilidade da Consellería do Medio Rural e  solicitaba 

o desprazamento inmediato de técnicos co fin de que analizaran a situación sobre 

o terreo e propuxeran  posibles solucións a un mal que, sostén o sindicato agrario, 

ameazaba  con votar a perder o 70 % da colleita deste ano. 

Os castaños enfermos se detectaban en Viana do Bolo,  Rios, A Gudiña, Vilariño 

de Conso e a Mezquita, nestes municipios as árbores presentan un cor marrón que 

está provocando a perda das castañas, algo similar ao que xa aconteceu en 

Valdeorras, e estiman unhas perdas entre o 70 % e o 80 % da produción. 

A formación asegura que se descoñecen as causas que están orixinando esta  

enfermidade nos castaños, pero si saben que este estendeuse a todas as zonas  

produtoras da montaña ourensán. 

Este grupo parlamentario incide en que a produción de castaña é unha actividade 

fundamental para a economía da montaña de Ourense e Lugo, pois os ingresos 

que xera son vitais para a dinamización socioeconómica desas zonas. 

O presidente da Indicación Xeográfica Protexida da Castaña, explicaba que tiñan 

que rexeitar moita mercancía, e que en ocasións a metade había que tirala e 

estiman unha incidencia diversa polo territorio galego, afectando en maior 

medida ás zonas máis altas, porque o fungo ataca co frío e nótase máis nos puntos 

altos. 

Outra problemática que afecta de forma directa ao sector é a falla de relevo 

xeracional e a despoboación que está a padecer as zonas do interior da provincia 

de Ourense e Lugo. 

 

Por todo o exposto, o Grupo Parlamentario dos Socialistas de Galicia presenta a 

seguinte proposición non de lei para o seu debate en Comisión: 

 

O Parlamento galego insta a Xunta de Galicia a que: 

 

1. Con urxencia elabore un diagnóstico exacto das causas que provocaron a 

defoliación prematura do castaño e a caída do froito prematuro. 

2. Se proceda a revisión do sistema de alertas fitosanitarias co fin de que se 

inclúan  as patoloxías que están a afectar o castiñeiro. 

3. Se dean recomendacións oficiais ás persoas propietarias dos soutos, 

baseadas en criterios dos laboratorios e centros de fitopatoloxía. 

4. Se axilice a cuantificación dos danos e habilitación dunha liña urxente de 

axudas económicas directas aos produtores de castañas afectadas polas 

perdas da produción. 

 

 

 

Pazo do Parlamento, 17 de novembro do 2021 

 

Asdo.: Carmen Rodríguez Dacosta 

   Martín Seco García 

Deputada e deputado do G.P. dos Socialistas de Galicia 

 

Asdo.: Gonzalo Caballero Miguez 

Portavoz do G.P. dos Socialistas de Galicia 

